
vishvalochanachakrapUjA

விஶ்வலோசநசக்ரபூஜா

ௐ நமோ ப⁴க³வதே ஹநுமதே ருத்³ராவதாராய மஹாப³லாய ஆஞ்ஜநேயாய
வாயுபுத்ராய கோஸலேந்த்³ராநுசராய ஸாம்ப்ரதம் ஸ்வாத்மாநம் த³ர்ஶய ஸத்யம் வத³
வத³ஸ்வாஹா ஹாம் ஹாம் ௐ ॥ இதி மந்த்ர: ।
ௐ அஸ்ய ஶ்ரீவிஶ்வலோசநசக்ரராஜஹநுமந்மஹாமந்த்ரஸ்ய
அக³ஸ்த்யரு’ஷி:அதிஜக³தீச்ச²ந்த:³ । கோஸலேந்த்³ராநுசரோ மஹேஶ்வரோ
ஹநுமாந்தே³வதா ।ஹாம் பீ³ஜம் ।ஸ்வாஹா ஶக்தி: । நம: கீலகம் ।
ஸ்வாத்மத³ர்ஶநே விநியோக:³ ।
ரு’ஷ்யாதி³ந்யாஸ:॥
ௐ அக³ஸ்த்யரு’ஷயே நம: । ஶிரஸி ।
ௐ அதிஜக³தீச்ச²ந்த³ஸே நம: ।முகே² ।
ௐ கோஸலேந்த்³ராநுசராய மஹேஶ்வராய ஹநுமதே தே³வதாயை நம: ।ஹ்ரு’தி³ ।
ௐ ஹாம் பீ³ஜாய நம:கு³ஹ்யே ।
ௐ ஸ்வாஹா ஶக்தயே நம: । பாத³யோ: ।
ௐ நம: கீலகாய நம: । நாபௌ⁴ ।
ௐ ஸ்வாத்மத³ர்ஶநவிநியோகா³ய நம:ஸர்வாங்கே³॥
ஹ்ரு’த³யாதி³ஷட³ங்க³ந்யாஸ: ।ௐ நமோ ப⁴க³வதேஹாம்ஹநுமதேஹ்ரு’த³யாய நம:
।
ௐ ருத்³ராவதாராய மஹாப³லாய ஹீம் ஹநுமதே ஶிரஸே ஸ்வாஹா ।
ௐ ஆஞ்ஜநேயாய வாயுபுத்ராய ஹூம் ஹநுமதே ஶிகா²யை வஷட் ।
ௐ கோஸலேந்த்³ராநுசராய ஹைம் ஹநுமதே கவசாய ஹும் ।
ௐ ஸாம்ப்ரதம் ஸ்வாத்மாநம் த³ர்ஶய த³ர்ஶய ஹௌம் ஹநுமதே நேத்ரத்ரயாய
வௌஷட் ।
ௐ ஸத்யம் வத³ வத³ஸ்வாஹா ஹாம் ஹாம் ௐ ஹ:ஹநுமதே அஸ்த்ராய ப²ட் ।
த்⁴யாநம் ।
மநோஜவம் மாருததுல்யவேக³ம் ஜிதேந்த்³ரியம் பு³த்³தி⁴மதாம் வரிஷ்ட²ம் ।

விஶ்வலோசநசக்ரபூஜா

வாதாத்மஜம் வாநரயூத²முக்²யம் ஶ்ரீராமதூ³தம் ஶிரஸா நமாமி ॥
பீட²தே³வதாப்ரதிஷ்டா² ।
ௐ மம் மண்டூ³காதி³பரதத்த்வபீட²தே³வதாப்⁴யோ நம: ।
ௐ விமலாயை நம: । ௐ ஜ்ஞாநாயை நம: । ௐ க்ரியாயை நம: ।
ௐ யோகா³யை நம: । ௐ ப்ரஹ்வாயை நம: । ௐ ஸத்யாயை நம: ।
ௐ ஈஶாநாயை நம: । மத்⁴யே । ௐ அநுக்³ரஹாயை நம: ।
ௐ நமோ ப⁴க³வதே ருத்³ராய ஸர்வபூ⁴தாத்மநே ஹநுமதே
ஸர்வாத்மஸம்யோக³பத்³மபீடா²த்மநே நம:॥ இதி ஹநுமந்தம் பீடே² நிதா⁴ய ।
ௐ ஸவிந்மய பரோ தே³வ பராம்ரு’தரஸப்ரிய ।
விஶ்வலோசநசக்ரபூஜா -

அநுஜ்ஞாம் ஹநுமந் தே³ஹி பரிவாரார்சநாய மே ॥ இதி புஷ்பாஞ்ஜலிம் த³த்³யாத் ।
ஆவரணபூஜா ॥ -

(மத்⁴யே) ௐ ராம் ராமாய நம: । ராமஶ்ரீபாது³காம் பூஜயாமி தர்பயாமி நம: ।
(பூர்வே) ௐ ஹாம் ஹநுமதே நம:ஹநுமச்ச்²ரீபாது³காம் பூஜயாமி தர்பயாமி நம: ।
(ஈஶாந்யே) ௐ ஸம் ஸுக்³ரீவாய நம:ஸுக்³ரீவஶ்ரீபாது³காம் பூஜயாமி தர்பயாமி நம: ।
(ஆக்³நேய்யே)ௐ லம் லக்ஷ்மணாய நம:லக்ஷ்மணஶ்ரீபாது³காம் பூஜயாமி தர்பயாமி நம:
।
ௐ அபீ⁴ஷ்டஸித்³தி⁴ம் மேம் தே³ஹி ஶரணாக³தவத்ஸல ।
ப⁴க்த்யா ஸமர்பயே துப்⁴யம் ப்ரத²மாவரணார்சநம் ॥
ௐ அணிமாயை நம: । அணிமாஶ்ரீபாது³காம் பூஜயாமி தர்பயாமி நம: ।
ௐ மஹிமாயை நம: । மஹிமாஶ்ரீபாது³காம் பூஜயாமி தர்பயாமி நம: ।
ௐ க³ரிமாயை நம: । க³ரிமாஶ்ரீபாது³காம் பூஜயாமி தர்பயாமி நம: ।
ௐ லகி⁴மாயை நம: । லகி⁴மாஶ்ரீபாது³காம் பூஜயாமி தர்பயாமி நம: ।
ௐ ப்ராப்த்யை நம: । ப்ராப்திஶ்ரீபாது³காம் பூஜயாமி தர்பயாமி நம: ।
ௐ ப்ராகாம்யாயை நம: । ப்ராகாம்யஶ்ரீபாது³காம் பூஜயாமி தர்பயாமி நம: ।
ௐ ஈஶிதாயை நம: । ஈஶிதாஶ்ரீபாது³காம் பூஜயாமி தர்பயாமி நம: ।
ௐ வஶிதாயை நம: । வஶிதாஶ்ரீபாது³காம் பூஜயாமி தர்பயாமி நம: ।
ௐ அபீ⁴ஷ்டஸித்³தி⁴ம் மே தே³ஹி ஶரணாக³தவத்ஸல ।
ப⁴க்த்யா ஸமர்பயே துப்⁴யம் த்³விதீயாவரணார்சநம் ॥
ௐ விஜயத்⁴வஜாய நம: । ௐ ஸிம்ஹத்⁴வஜாய நம: । ௐ ஹலத்⁴வஜாய நம: ।
ௐ ஸுஷேணாய நம: । ௐ ப⁴த்³ரஸேநாய நம: । ௐ ஜயஸேநாய நம: ।

ௐ விஜயஸேநாய நம: । ௐ கோ³முகா²ய நம: । ௐ த³தி⁴முகா²ய நம: ।
ௐ ஜட³லாங்கூ³லாய நம: । ௐ மஹீலாங்கூ³லாய நம: । ௐ காலாய நம: ।
ௐ மஹாகாலாய நம: । ௐ வஜ்ரஸாராய நம: । ௐ மஹாஸாராய நம: ।
ௐ மகரத்⁴வஜாய நம: ।
ௐ அபீ⁴ஷ்டஸித்³தி⁴ம் மே தே³ஹி ஶரணாக³தவத்ஸல ।
ப⁴க்த்யா ஸமர்பயே துப்⁴யம் த்ரு’தீயாவரணார்சநம் ॥
(இத: பரம் வ்ரு’த்தே மாத்ரு’காக்ஷராணி த்³வாரேஷு தி³க்பதிததா³யுத⁴பூஜா ச
இத்யாவரணபூஜாம் க்ரு’த்வா தூ⁴பாதி³நா ஸம்பூஜ்ய ஸ்தோத்ராதி³நா ஹநூமந்தம்
ஸ்துத்வா மாலாம் ஸம்ஸ்க்ரு’தாமாதா³ய ஹ்ரு’த³யே தா⁴ரயந் மௌநீ ஏகாக்³ரசித்த:
பூ⁴த்வா மூலமந்த்ரம் ஜபதி ॥ )

அஸ்ய மந்த்ரஸ்ய புரஶ்சரணமேகலக்ஷஜப: । ப³த³லக்⁴ரு’தை: த³ஶாம்ஶதோ ஹோம:
।
தத்³த³ஶாம்ஶேந த்ரிமது⁴பி: ⁴ (மது⁴க்⁴ரு’தஶர்கராபி: ⁴) தர்பணம் ।
தத்³த³ஶாம்ஶேந க³ந்த⁴வாரிபி: ⁴ மார்ஜநம் । தத்³த³ஶாம்ஶேந மோத³கை: பாயஸேந வா
ப்³ராஹ்மணபோ⁴ஜநம் ।
இதி மந்த்ரஸித்³தி: ⁴ ॥
தீ³பபூஜா-ஶுக்ர-ஶநி-பௌ⁴மவாஸரே க்⁴ரு’ததீ³பம் ஸ்வர்ணாதி³பாத்ரே
ஸுக³ந்த⁴வர்த்யா ஸம்யோஜ்ய ௐ ஹநுமத்³தீ³பாய நம: இதி தீ³பம் ஸம்பூஜ்ய
ப்ரஜ்வால்ய
கஜ்ஜலம் பாயயேத் ।
ௐ ஹநுமத³ஞ்ஜநாய நம: । இதி கஜ்ஜலம் ஸம்பூஜ்ய தத: விஶாலே ஶோப⁴நே
பாத்ரே த்³வ்யங்கு³லம் வர்துலம் தது³பரி சதுரங்கு³லம் சக்ரவாலம் அலக்தகேந
விதா⁴ய,
தத்ராத்³யமண்ட³லே ஸுக³ந்தே⁴ந ஸ்நேஹேந கஜ்ஜலம் ஸம்யோஜ்ய தது³பரி
மண்ட³லம்
குங்குமேந ஸம்லிப்ய பூ⁴ர்ஜபத்ரே மூலமந்த்ரம் லிகி²த்வா, மந்த்ராந்தரே ச
பத்ராந்தரயோ:
ஸ்தா²நநிரூபகதக³ராதீ³ந் அக³ருகர்பூரகல்கேந நிரூபயேத் தத³க்³ரே யந்த்ரம்
லிகி²த்வா தேஷாம் மூலமந்த்ரேண ஷோட³ஶோபசாரை:ஸம்பூஜயேத் ॥
ௐ ஜயத்யதிப³லோ ராமோ லக்ஷ்மணஶ்ச மஹாப³ல: ।

ராஜா ஜயதி ஸுக்³ரீவோ ஹநுமாந்கார்யஸாத⁴க: ॥ இதி வா மந்த்ரேண ஸம்பூஜநம்
॥
தத:ஸ்நாதம் ஶுத்³த⁴ம் அக²ண்டி³தப்³ரஹ்மசர்யம் அதூ³ஷிதம் வடும் ஆநீய தத்ர
ஸம்ஸ்தா²ப்ய தஸ்ய மந்த்ரம் ஶ்ராவயேத் பூஜாம் ச காரயேத் । தத: கோ³க்⁴ரு’தேந
தைலேந வா தீ³பம் ப்ரஜ்வால்ய ஶுசி: ப்ரயத:ஸாத⁴க: மௌநேந
அஷ்டோத்தரஶதவாரம் மூலமந்த்ரம் ஜபேத் ।
ததோ வடும் ஸமுத்த்தா²ப்ய தீ³பகேந ஸ்ப்ரு’ஷ்டம் க்ரு’த்வா மேசகமண்ட³லே
நேத்ரம் த³த்வா தீ³பம் பஶ்யேத் । தத்ர மந்த்ரத்ரயம் ஜபேத் ।ஹும் இதி உச்சரந் வடும்
ப்ரு’ச்சே²த் - கிம் பஶ்யஸி? ”இதி । ஏவம் புந: புந: ப்ரு’ச்சே²த் ॥
வடு: பூர்வம் தேஜோமண்ட³லம் பஶ்யதி । தத உத்தரம்; தத உபவேஶநம் । தத:
ப்ரபா⁴ம் । தத:ஸமயதே³வதா: । தத:ஸிம்ஹாஸநம் । அநந்தரம் அநுக்ரமம்
ஹநூமந்தம்,ஸுக்³ரீவம்,லக்ஷ்மணம்,ஶ்ரீராமம் ச பஶ்யதி । தத:ஸ்வசிந்திதம்
கார்யம் யஜமாந: வடவே ஶ்ராவயேத் । வடு: க்ரு’தாஞ்ஜலிர்பூ⁴த்வா “ப⁴க³வந்
ஹநுமந் மயா நிவேதி³தம் கார்யம் க்ரு’பயா வத³து ப⁴வாந் ।”இதி ப்³ரூயாத் ।
தத்³பா⁴ஷிதம் ஶ்ருத்வா யஜமாந: கு³ரவே நிவேத³யேத் । தேந ஸித்³த்⁴யஸித்³தீ⁴
ஜாநீயாத் ।
யதா³ து வடு: கிமபி ந பஶ்யதி,அந்யதா² வா பஶ்யதி கி³ரி-ஸமுத்³ரயக்ஷ-

ராக்ஷஸ-நர-நாரீ-பஶு-பக்ஷிக³ணம் பஶ்யதி, தத³பி ததா³ ஶுபா⁴ஶுப⁴ம்
தத்³ரூபேண ஜாநீயாத் । யத்³யநிஷ்டம் பஶ்யதி ததா³ யந்த்ரம் வடுஶிரஸி
நிதா⁴ய மந்த்ரம் ஜப்த்வா புந: “கிம் பஶ்யஸி”இதி தம் ப்ரு’ச்சே²த் । தத:இஷ்டம்
பஶ்யதி । அநந்தரம் கார்யம் ப்ரு’ச்சே²த் । சோர-ஜார-நாரீ-த்³யூதாதீ³நாம் ப்ரஶ்நம்
ந குர்யாத் ॥
ஶாந்த்யர்த²ம் ஶ்வேதவஸ்த்ரமால்யநைவேத்³யோபசாரை: துஷ்டிம் குர்யாத் ।
இதரே ரக்தவஸ்த்ராணி தா⁴ரயேயு: । கார்யஸித்³தி⁴ர்ப⁴வதி । ப்ரஶ்நாவேலா
அர்த⁴ராத்ரிரேவ ॥
இத்யக³ஸ்த்யஸம்ஹிதாயாம் விஶ்வலோசநசக்ரபூஜாவிதா⁴நம் ஸமாப்தம் ॥

